ԱՄՓՈՓԱԹԵՐԹ
​​​«Կարգապահական կայազորային մեկուսարանի ներքին կանոնակարգը սահմանելու մասին» ՀՀ կառավարության որոշման նախագծի 
	1. Արդարադատության նախարարություն
	21.06.2023թ.

	
	N //30186-2023

	  1. Նախագծով նախատեսվում է ՀՀ կառավարության 2008 թվականի մայիսի 22-ի «Հայաստանի Հանրապետության պաշտպանության նախարարության կայազորային կարգապահական մեկուսարանների ներքին կանոնակարգը հաստատելու մասին» N 595-Ն որոշումը շարադրել նոր խմբագրությամբ, որի նախաբանում հղում է կատարված Հայաստանի Հանրապետության քրեակատարողական օրենսգրքի 47-րդ հոդվածի 3-րդ մասին, որի համաձայն՝ «Սույն հոդվածի 1-ին մասով սահմանված տույժի միջոցները դատապարտված զինծառայողի նկատմամբ կիրառվում են կայազորային կարգապահական մեկուսարանի ներքին կանոնակարգով նախատեսված դեպքերում և կարգով։ Կարգապահական կայազորային մեկուսարանի ներքին կանոնակարգը սահմանում է Հայաստանի Հանրապետության կառավարությունը», իսկ նույն հոդվածի 1-ին մասի համաձայն՝ «Պատժի կատարման սահմանված կարգն ու պայմանները խախտելու համար դատապարտյալի նկատմամբ քրեակատարողական հիմնարկի ներքին կանոնակարգով նախատեսված կարգով կարող են կիրառվել տույժի հետևյալ միջոցները.(…)»:

Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Ուստի հաշվի առնելով այն հանգմանքը, որ Նախագծի նախաբանում հղում է կատարվում Հայաստանի Հանրապետության քրեակատարողական օրենսգրքի 47-րդ հոդվածի 3-րդ մասին, որը կարգավորում է միայն դատապարտված զինծառայողներին վերաբերող նորմերը, իսկ Նախագծի կարգավորման առարկա են հանդիսանում ոչ միայն կարճաժամկետ ազատազրկման ձևով պատիժը կրող, այլ նաև ձերբակալված կամ կալանքը որպես խափանման միջոց կիրառված զինծառայողների հետ կապված իրավահարաբերությունները՝ գտնում ենք, որ Նախագիծն ունի խմբագրման կարիք:
2. Նախագծի 1-ին կետով նոր խմբագրությամբ շարադրվող ՀՀ կառավարության 2008 թվականի մայիսի 22-ի N 595-Ն որոշման 2-րդ կետով նախատեսվող որոշման ուժի մեջ մտնելու ժամկետը անհրաժեշտ է հանել և նախատեսել Նախագծի հիմնական մասում՝ որպես Նախագծի 2-րդ կետ:
	Ընդունվել է մասամբ
Նախագիծը խմբագրվել է, սահմանվել է ՀՀ վարչապետի 28.09.2022թ. N 1114-Ա որոշման 3-րդ հավելվածի 1-ին կետին համապատասխան, նախագծի նախաբանը խմբագրվել է:
Ընդունվել է 

Որոշման նախագիծը խմբագրվել է:


	2. Արդարադատության նախարարություն
	6.06.2023թ.

	
	N //28407-2023

	Ի պատասխան Ձեր՝ 2023 թվականի մայիսի 16-ի թիվ ՊՆ/510/2579-2023 գրության` հայտնում ենք, որ համաձայն «Նորմատիվ իրավական ակտերի մասին» օրենքի 6-րդ հոդվածի 6-րդ մասի պահանջների՝ «Հայաստանի Հանրապետության կառավարության N 2008 թվականի մայիսի 22-ի N 595-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ պետական փորձագիտական եզրակացություն տրամադրելու ժամկետը երկարաձգվում է 10 աշխատանքային օրով, հաշվի առնելով այն հանգամանքը, որ սույն նախագիծն ունի լրացուցիչ և բազմակողմանի ուսումնասիրության կարիք:
	Ընդունվել է ի գիտություն


	3. Ներքին գործերի նախարարություն

	05.05.2023թ.

	
	N 43/21/56181-23

	Առաջարկություններ չկան:
	Ընդունվել է


	4. Ֆինանսների նախարարություն

	12.05.2023թ.

	
	N 01/11-1/9357-2023

	Առաջարկություններ չկան:
	Ընդունվել է


	5. Ազգային Անվտանգության ծառայություն
	16.05.2023 թ.

	
	N 11/742

	1. Հավելվածի 1-ին կետում «և կարճաժամկետ» թառերը փոխարինել «կամ կալանքը որպես խափանման միջոց կիրառված կամ կարճաժամկետ» բառերով:
2. 5-րդ կետում «Թվարկված փաստաթղթերը» բառերը փոխարինել «Սույն հավելվածի 4-րդ կետում նշված փաստաթղթերը» բառերով:
3. 17-րդ կետում «օրենսդրությամբ» բառը փոխարինել «օրենքով» բառով:
4. 59֊րդ կետի 17-րդ ենթակետում «գումարտակի» բառը փոխարինել «մեկուսարանի» թառով:
	Ընդունվել է
Հավելվածի 1-ին կետում կատարվել է փոփոխություն:
Ընդունվել է
Հավելվածի 5-րդ կետում կատարվել է փոփոխություն:
Ընդունվել է
Հավելվածի 17-րդ կետում կատարվել է փոփոխություն:
Ընդունվել է
Հավելվածի 60-րդ կետի 17-րդ ենթակետում կատարվել է փոփոխություն:

	6. Գլխավոր դատախազություն
	11.05.2023թ.

	
	N 02/20.2/8398-2023

	Առաջարկություններ չկան:
	Ընդունվել է

	7. Քննչական կոմիտե
	

	
	

	Սահմանված ժամկետում առաջարկ չի ներկայացվել:
	

	8. Մարդու իրավունքների պաշտպան
	15.05.2023թ.

	
	N 01/13.3/1479-2023

	1. Նախագծի Հավելվածի 4-րդ կետի համաձայն՝ ձերբակալված կամ կալանքը, որպես խափանման միջոց կիրառված կամ կարճաժամկետ ազատազրկման դատապարտված զինծառայողների մեկուսարան ընդունելու հիմք են հանդիսանում Հայաստանի Հանրապետության քրեական դատավարության օրենսգրքով սահմանված կարգով ձերբակալման մասին որոշումն ու ձերբակալման մասին արձանագրությունը, կալանքը՝ որպես խափանման միջոց կիրառելու դատական ակտը և այն կատարման հանձնելու մասին կարգադրությունը, կարճաժամկետ ազատազրկման վերաբերյալ դւստավճիռը: Միաժամանակ, անձը հաստատող փաստաթղթի առկայությունը պարտադիր է: Մեկուսարան ընդունելու մասին կազմվում է արձանագրություն՝ համաձայն ձև N 1, որում պարտադիր նշվում են ձերբակալման կամ կալանքը որպես խափանման միջոց կիրառված կամ կարճաժամկետ ազատազրկման հիմքերը, արարքի կատարման շարժառիթները, դրա կազմման ժամը, օրը, ամիսը, տարեթիվը և վայրը: Միաժամանակ, կազմվում է նաև արձանագրություն' մեկուսարան ընդունված անձի հագուստի մասին' համաձայն ձև N 2-ի:

Նախագծի Հավելվածի 5-րդ կետի համաձայն՝ թվարկված փաստաթղթերը թերի կամ խախտումներով լրացված լինելու, ինչպես նաև թվարկված որևէ փաստաթղթի բացակայության դեպքում անձը մեկուսարան չի ընդունվում:

Վերոգրյալի նորմի հետ կապված՝ կարծում ենք, որ ձերբակալված կամ կալանքը, որպես խափանման միջոց կիրառված կամ կարճաժամկետ ազատազրկման դատապարտված զինծառայողների մեկուսարան ընդունելու մասին կազմված արձանագրության մեջ որևէ անհրաժեշտություն չկա նշում կատարել արարքի կատարման շարժառիթների մասին՝ նկատի ունենալով նաև այն հանգամանքը, որ այդ փաստաթղթում արարքի կատարման շարժառիթների նշման բացակայության դեպքում՝ փաստաթուղթը կհամարվի թերի լրացված, ինչն էլ հիմք կհանդիսանա զինծառայողին մեկուսարան չընդունելու համար:

Հետևաբար՝ նպատակահարմար չգտնելով մեկուսարան ընդունելու մասին կազմվող արձանագրության մեջ արարքի կատարման շարժառիթների պարտադիր նշումը՝ առաջարկում ենք այն չներառել մեկուսարան ընդունելու մասին արձանագրության պարտադիր նշելու ենթակա տվյալների մեջ:

Բացի դա՝ առաջարկում ենք մեկուսարան ընդունված անձի հագուստի մասին կազմվող արձանագրությունը փոխարինել մեկուսարան ընդունված անձի հանդերձանքի և նրա մոտ գտնվող առարկաների, իրերի մասին արձանագրությամբ, այսինքն՝ այն իրերի, առարկաների, որոնք Նախագծի Հավելվածին կից Ձև N 4-ով նախատեսված «Ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի անձնական խուզարկության մասին» արձանագրության մեջ չեն ներառվում:
2. Նախագծի Հավելվածի 6-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների խումբ ընդունելու դեպքում նրանք տեղավորվում են անձնական խուզարկության սենյակի հատուկ խցերում՝ ոչ ավել քան 2 ժամ տևողությամբ:

Կարծում ենք, որ հատուկ խցերում ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին մինչև 2 ժամ պահելը բավական երկար ժամանակ է, չնայած դրան՝ որևէ պայման նշված չէ, որին պետք է բավարարի հատուկ խուցը՝ հատկապես զինծառայողի այնտեղ գտնվելու ընթացքում:

Ուստի' առաջարկում ենք հատուկ խցերի համար սահմանել հատուկ պայմաններ:

3. Նախագծի Հավելվածի 9-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները զինվորական կանոնագրքերով սահմանված չափանիշներով ենթարկվում են նաև բժշկական զննման: Անհայտ հիվանդության նշաններ կամ մարմնական վնասվածքներ հայտնաբերելիս՝ մեկուսարան է հրավիրվում մասնագետ բուժաշխատող կամ շտապ օգնություն: Ցուցաբերված բժշկական զննման և բուժօգնության մասին կատարվում է գրառում համապատասխան բուժմատյանում: Բժշկական զննության մասին կազմվում է արձանագրություն՝ համաձայն ձև N 3-ի:

Վերոգրյալի հետ կապված առկա են մի շարք հարցեր: Նախ՝ ո՞վ, որտե՞ղ և ե՞րբ պետք է անցկացնի բժշկական զննումը, քանի որ նորմից հետևում է, որ բժշկական զննումը չի իրականացվում բուժաշխատողի կողմից, և ի՞նչ գործողություններ պետք է կատարվեն՝ զինծառայողի ստացիոնար բուժման կարիք առաջանալու դեպքում:

Բացի վերը նշվածը՝ պարզ չէ, թե ով պետք է գնահատի՝ հիվանդության նշանների անհայտ կամ հայտնի լինելը, և ինչու՞ պետք է մեկուսարան հրավիրվի մասնագետ բուժաշխատող կամ շտապ օգնություն միայն հիվանդության անհայտ լինելու դեպքում և ոչ թե ցանկացած հիվանդության դեպքում:

Այսպիսով՝ առաջարկում ենք վերոգրյալ հարցերին տալ պատասխաններ, ինչպես նաև անհրաժեշտ է ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների բժշկական զննումն իրականացնել անհապաղ, բայց ոչ ուշ քան 24 ժամվա ընթացքում:
4. Նախագծի Հավելվածի 10-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները ենթարկվում են նաև մատնադրոշման և լուսանկարման, իսկ անհրաժեշտության դեպքում՝ սանիտարական մշակման:

Նախագծի Հավելվածի 14-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դւստապարտված զինծառայողը անձնական խուզարկությունից, հարցումից և սանիտարական մշակումից հետո մեկուսարանի հերթապահի կողմից ծանոթացվում է ներքին կանոնակարգի և օրվա կարգացուցակին, որից հետո ձերբակալված զինծառայողին տեղաբաշխում է մենախցում, իսկ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին՝ մեկուսացված խցում:

Վերոգրյալ նորմերի համադրությունը ցույց է տալիս, որ դրանք հակասում են իրար, քանի որ Նախագծի Հավելվածի 10-րդ կետի համաձայն՝ սանիտարական մշակման ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները ենթարկվում են միայն անհրաժեշտության դեպքում, այսինքն՝ գործնականում հնարավոր է, որ այդպես էլ չենթարկվեն սանիտարական մշակման անհրաժեշտ չլինելու պատճառով:

Նախագծի Հավելվածի 14-րդ կետի համաձայն, սակայն, ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը մեկուսարանի հերթապահի կողմից ծանոթացվում է ներքին կանոնակարգին և օրվա կարգացուցակին, անձնական խուզարկությունից, հարցումից և սանիտարական մշակումից հետո միայն, ինչից ենթադրվում է, որ, այնուամենայնիվ, զինծառայողները պետք է ենթարկվեն սանիտարական մշակման:

Ելնելով վերոգրյալից՝ անհրաժեշտ է նախատեսված կարգավորումները համապատասխանեցնել իրար:
5. Նախագծի Հավելվածի 11֊րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների մոտ թողնվում են այն առարկաները, իրերը և սննդամթերքը, որոնք թույլատրվում է պահել նրանց մոտ՝ խցերում, ներքին կանոնակարգով սահմանված քանակությամբ և տեսականիով: Ստացված ծանրոցները, հանձնուքները, սննդամթերքը, իրերը ենթարկվում են զննության և ստուգման՝ մեկուսարանի ծառայողի կողմից: Առգրավված արգելված առարկաները, իրերը և սննդամթերքն ընդունվում են պահպանության կամ ոչնչացվում են, իսկ անհրաժեշտության դեպքում ուղարկվում են փորձաքննության, որի մասին կազմվում է համապատասխան արձանագրություն:

Նախագծի Հավելվածի 12-րդ կետի համաձայն՝ հայտնաբերված ալկոհոլային խմիչքները, սպիրտային հիմքեր ունեցող այլ նյութերը, խաղաթղթերը խմորիչը, տնային պայմաններում պատրաստված պահածոները, պոռնոգրաֆիկ նյութերը և իրերը ոչնչացվում են, որի մասին կազմվում է արձանագրություն:

Վերոգրյալի հետ կապված անհրաժեշտ է հստակեցնել, թե ինչ մեխանիզմով են նշված իրերը ոչնչացվելու:

6. Նախագծի Հւսվելվածի 13-րդ կետի համաձայն՝ մեկուսարան ընդունելուց անմիջապես հետո մեկուսարանի վարչակազմը ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դւստապարտված զինծառայողին տեղեկացնում է նրա իրավունքների և պարտականությունների, ներքին կանոնակարգի, ձերբակալման կամ պատիժը կրելու կարգի ու պայմանների, ինչպես նաև ձերբակալման կամ կալանք խափանման միջոցը կամ պատիժը կրելու սահմանված կարգի խախտման համար նախատեսված պատասխանատվության, նրա նկատմամբ հսկողություն իրականացնելու համար առկա տեխնիկական միջոցների, ֆիզիկական ուժ, հատուկ միջոցներ և հրազեն գործադրելու դեպքերի մւսսին համաձայն N 5 ձևի, որն էլ հաստատվում է տվյալ անձի ստորագրությամբ: Նշված տեղեկանքը կցվում է նրա անձնական գործին:

Հաշվի առնելով՝ մեկուսարան ընդունելուց հետո մեկուսարանի վարչակազմի կողմից ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին տրամադրվող տեղեկատվության ծավալը և կարևորությունը՝ առաջարկում ենք այդ տեղեկատվության օրինակը հանձնել ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին, որպեսզի նա ցանկացած պահի կարողանա նորից ծանոթանալ դրանց հետ:
7. Նախագծի Հավելվածի 14-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը անձնական խուզարկությունից, հարցումից և սանիտարական մշակումից հետո մեկուսարանի հերթապահի կողմից ծանոթացվում է ներքին կանոնակարգի և օրվա կարգացուցակին, որից հետո ձերբակալված զինծառայողին տեղաբաշխում է մենախցում, իսկ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին՝ մեկուսացված խցում:

Ելնելով այն հանգամանքից, որ Նախագծում որևէ կերպ չի սահմանվում, թե որն է մենախուցը, իսկ որը մեկուսացված խուցը, առաջարկում ենք տալ այդ հասկացությունների բացատրությունը՝ պարզաբանելով, թե ինչով է մենախուցը տարբերվում մեկուսացված խցից:
8. Նախագծի Հավելվածի 16֊րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները պահվում են հաշվի առնելով «Ձերբակալված և կալանավորված անձանց պահելու մասին» օրենքի 31-րդ հոդվածի և «Քրեակատարողական օրենսգրքի» 64-րդ հոդվածի 1-ին մասի 1-ին կետի պահանջները:

Այսպես՝ Նախագծով որևէ անդրադարձ չի կատարվել հղի, ինչպես նաև մինչև երեք տարեկան երեխա ունեցող ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին, չնայած նրան, որ «Ձերբակալված և կալանավորված անձանց պահելու մասին» օրենքի 31-րդ հոդվածը և «Քրեակատարողական օրենսգրքի» 64-րդ հոդվածի 1-ին մասի 1-ին կետը բովանդակում է պահանջներ, որոնք վերաբերում են նաև նշված կանանց:

Ելնելով՝ հղի կանանց և մինչև երեք տարեկան երեխա ունեցող ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների հետ կապված հարաբերությունները ևս կարգավորելու խիստ անհրաժեշտությունից՝ առաջարկում ենք Նախագծում անդրադառնալ նաև նշված անձանց համար նախատեսված կարգավորումներին:
9. Նախագծի Հավելվածի 22֊րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը իր ցանկությամբ կարող է չօգտվել զբոսնելու իրավունքից: Զբոսանքից հրաժարվելու փաստն արձանագրվում է:

Պետք է նշել, որ Նախագծի Հավելվածին կից ներկայացվել են նաև մեկուսարանի վարչակազմի կողմից կազմված արձանագրությունների ձևերը, որոնցից ոչ մեկում նշում չկա զբոսանքից հրաժարվելու փաստի արձանագրման մասին:

Ուստի՝ առաջարկում ենք հստակեցնել, թե որտեղ պետք է արձանագրվի ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի զբոսանքից հրաժարվելու փաստը:
10. Նախագծի Հավելվածի 29-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին ի թիվս այլնի արգելվում է՝ աշխատավայրում պահել սննդամթերք:

Վերոգրյալի հետ կապված հարկ է նշել, որ թեև ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին արգելվել է աշխատավայրում պահել սննդամթերք, սակայն Նախագծում որևէ տեղ չի սահմանվել, թե որն է համարվում նշված անձանց աշխատավայրը:

Նկատի ունենալով վերը նշվածը՝ առաջարկում ենք հստակ սահմանել այն վայրը, որը կարող է վերոգրյալ կետի իմաստով համարվել ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի աշխատավայր:

Բացի դա՝ նույն կետի 10-րդ ենթակետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին արգելվում է նաև հակաճառել մեկուսարանի վարչակազմի ներկայացուցչին, հրաժարվել կամ խուսափել նրա օրինական կարգադրությունների կատարումից:

Վերոգրյալ նորմը կարծում ենք խնդրահարույց է այն առումով, որ հակաճառելու տակ կարող ենք հասկանալ և' մեկուսարանի վարչակազմի ներկայացուցչի հետ վիճելը և' պարզապես նրան հակառակ խոսելը:

Հասկացության անորոշությունը կարող է հանգեցնել հենց մեկուսարանի վարչակազմի ներկայացուցչի կողմից ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի նկատմամբ չարաշահումների:

Ուստի՝ առաջարկում ենք որոշակիացնել, թե որ դեպքում կարող է ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի խոսքը դիտվել որպես հակաճառություն:
11. Նախագծի Հավելվածի 41-րդ կետի համաձայն՝ համաձայն սահմանված նորմերի՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված անձանց տրվում են նաև՝
1) օճառ.

2) հիգիենիկ թուղթ.

3) գրենական պիտույքներ (թուղթ, գրիչ).

4) լրագրեր.

5) խուցը մաքրելու առարկաներ և կենցաղում օգտագործվող այլ առարկաներ ձերբակալված կամ կալանքը որպես խափանման միջոց կիրառված կամ կալանքի դատապարտված անձանց տրվում են մեկուսարանի հերթապահի հսկողությամբ:

Նախագծի Հավելվածի 59-րդ կետի 19֊րդ կետի համաձայն՝ ձերբակալված կամ կալանքը որպես խւսփանման միջոց կիրառված կամ կարճաժամկետ ազատազրկման դատապարտված զինծառայողներին ի թիվս այլնի թույլատրվում է ունենալ՝ մեկուսարանի կողմից տրամադրված կամ դրանից գունային կամ այլ հատկանիշներով չտարբերվող նույն տեսակի հագուստ, գլխարկ, կոշիկ, սավան, բարձի երես, երեսսրբիչ և հիգիենիկ սրբիչ:

Այսպիսով՝ Նախագծի Հավելվածի 59-րդ կետից բխում է, որ բացի Նախագծի Հավելվածի 41-րդ կետում նշված պարագաներից՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված անձանց տրվում են նաև հագուստ, գլխարկ, կոշիկ, սավան, բարձի երես, երեսսրբիչ և հիգիենիկ սրբիչ:

Հաշվի առնելով վերոգրյալը' առաջարկում ենք այդ պարագաները ևս ներառել Նախագծի Հավելվածի 41-րդ կետում, ինչպես նաև այլ պարագաներ ևս, որոնք անհրաժեշտ են զինծառայողին, ինչպես օրինակ՝ կանացի հիգիենիկ պարագաներ, սափրող սարքեր, ատամի խոզանակ, ատամի մածուկ և այլն, քանի որ թեև այդ պարագաները թույլատրվում է ստանալ ծանրոցների, հանձնուքների միջոցով, սակայն հնարավոր է նաև, որ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված անձը որևէ մեկի կողմից չստանա ծանրոց կամ հանձնուք և զրկվի անհրաժեշտ իրերից:
12. Նախագծի Հավելվածի 43-րդ կետի համաձայն՝ մեկուսարանում ամեն օր անցկացվում է խցերի և այլ սենյակների խոնավ մաքրում՝ օգտագործելով ախտահանող միջոցներ, իսկ սննդի տաքացման սենյակում՝ սննդի յուրաքանչյուր բաժանումից հետո: Մեկուսարանի բոլոր սենյակներում և խցերում անցկացվում է հիմնական մաքրում՝ ոչ ուշ, քան յուրաքանչյուր ամիսը մեկ անգամ:

Նախագծի Հավելվածի 41-րդ կետի համաձայն՝ համաձայն սահմանված նորմերի՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված անձանց ի թիվս այլնի՝ տրվում են նաև խուցը մաքրելու առարկաներ:

Այսպիսով՝ առաջարկում ենք հստակեցնել, թե խցերի և սենյակների մաքրումը և հիմնական մաքրումը ում կողմից է իրականացվելու՝ նկատի ունենալով այն, որ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված անձանց տրվում են նաև խուցը մաքրելու առարկաներ:
13. Նախագծի Հավելվածի 46-րդ կետի համաձայն՝ մեկուսարանի սանիտարական վիճակի նկատմամբ հսկողությունն իրականացվում է ռազմական ոստիկանության բուժծառայության կողմից:

Առաջարկում ենք կարգապահական մեկուսարանի սանիտարական վիճակի նկատմամբ հսկողությունն իրականացումը վերապահել նաև պետական սանիտարահամաճարակային հսկողության մարմիններին՝ ինչպես «Հայաստանի Հանրապետության պաշտպանության նախարարության կայազորային կարգապահական մեկուսարանների ներքին կանոնակարգը հաստատելու մասին» N 595-Ն որոշման մեջ փոփոխություն կատարելու մասին» ՀՀ Կառավարության որոշման գործող տարբերակում:

14. Նախագծի Հավելվածի 48-րդ կետի համաձայն՝ մեկուսարանում պահվող՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին առաջին բժշկական օգնությունը ցույց է տրվում ռազմական ոստիկանության բուժաշխատողի կամ համապատասխան շտապ օգնության կողմից:

Վերոգրյալի հետ կապված՝ առաջարկում ենք որոշակիացնել, թե որն է համարվելու համապատասխան շւոապ օգնություն կամ ինչպես է որոշվելու շտապ օգնության համապատասխան լինելը:
15. Նախագծի Հավելվածի 49-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին բժշկի կողմից նշանակված դեղորայքը պահվում է հերթապահի մոտ և ընդունվում է հիվանդների կողմից՝ միայն նրա ներկայությամբ: Մեկուսարանում պետք է լինի բազմատեսականի դեղորայքով դեղարկղ: Դեղորայքի կազմը դեղարկղում որոշվում է ռազմական ոստիկանության բուժծառայության կողմից և համալրվում է օգտագործման չափով:

Նախագծի Հավելվածի 59-րդ կետի 16-րդ ենթակետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին արգելվում է իրենց մոտ ունենալ կամ հանձնուքներով և ծանրոցներով ստանալ կամ ձեռք բերել, ինչպես նաև արգելվում է վերջիններիս վաճառել ցանկացած տեսակի դեղ, եթե առկա չէ բժշկի գրավոր ցուցումը:

Այս երկու նորմերի համադրության արդյունքում ստացվում է, որ Նախագծի 49-րդ կետի համաձայն՝ բժշկի կողմից նշանակված դեղորայքը պահվում է հերթապահի մոտ, չնայած որ՝ ըստ Նախագծի Հավելվածի 59-րդ կետի՝ բժշկի գրավոր ցուցման դեպքում, ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին թույլատրվում է իրենց մոտ ունենալ դեղորայք:

Հետևաբար՝ առաջարկում ենք վերոգրյալ կարգավորումները համապատասխանեցնել իրար՝ հստակ սահմանելով, թե արդյոք ձերբակալված կամ կալանքը որպես խափանման միջոց կիրառված կամ կարճաժամկետ ազատազբկման դատապարտված զինծառայողներն իրենց մոտ կարող են ունենալ դեղորայք և եթե այո, ապա ինչ դեղորայք:

Բացի այդ՝ բազմատեսականի դեղորայքով դեղարկղի առկայությունից պարզ չէ, թե ինչ դեղորայք կարող է ներառել:

Հետևաբար՝ առաջարկում ենք հստակ սահմանել այն դեղերի շրջանակը, որոնք պարտադիր պետք է լինեն դեղարկղի մեջ, մասնավորապես՝ դեղարկղում պարտադիր ունենալ առաջին օգնության դեղորայքային փաթեթ:

16. Նախագծի Հավելվածի 51-րդ կետի համաձայն՝ մեկուսարանում չի թույլատրվում պահել հոգեկան, սուր վարակիչ և մասնագիտական բուժօգնության կարիք ունեցող ձերբակւսլված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին: Նշված անձինք ռազմական ոստիկանության բուժաշխատողի կամ շտապ բուժօգնության բժշկի գլխավոր եզրակացությամբ և դրա հիման վրա, մեկուսարանի պետի որոշմամբ փոխադրվում են հատուկ մասնագիտացված բուժհիմնարկներ կամ զինծառայողների համար նախատեսված առողջապահական հիմնարկներ:

Նորմի հետ կապված նշենք, որ բազմաթիվ մարդիկ ժամանակ առ ժամանակ ունենում են հոգեկան առողջության հետ կապված խնդիրներ, և հոգեկան հիվանդությունները բավականին տարածված հիվանդություններ են: Հոգեկան հիվանդությունները տարբերվում են իրենց ընթացքով և ծանրության աստիճանով:

Հետևաբար՝ կարծում ենք, որ չպետք է ցանկացած հոգեկան բուժօգնության կարիք ունեցող անձի մեկուսարանում պահելը արգելվի, և առաջարկում ենք հատուկ մասնագիտացված բուժհիմնարկներ կամ զինծառայողների համար նախատեսված առողջապահական հիմնարկներ փոխադրել միայն այն հոգեկան առողջության հետ կապված խնդիրներ ունեցող ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին, ովքեր ստացիոնար բուժման կարիք ունեն՝ ելնելով նրանց հոգեկան հիվանդության ընթացքից և ծանրության աստիճանից:
17. Նախագծի Հավելվածի 56֊րդ կետի համաձայն՝ սննդի ընդունումից հրաժարված զինծառայողը հսկողության է վերցվում բուժաշխատողի կողմից: Բժշկական օգնությունը պետք է իրականցվի մարդկային արժանապատվությունը չնվաստացնող պայմաններում՝ պահպանելով զինծառայողի հիմնական իրավունքները և ազատությունները: Սննդի ընդունումից հրաժարվելու հետևանքով ձերբակալված կամ կարճաժամկետ ազատազրկման դատապարտված զինծառայողի կյանքին և առողջությանը սպառնացող անմիջական վտանգ ծագելու դեպքում՝ բժշկի գրավոր եզրակացությամբ և նրա համաձայնությամբ կիրառվում են բժշկական բնույթի համապատասխան միջոցներ:

Նախ՝ հարկ է նշել, որ նորմում անհրաժեշտ է սահմանել հարկադիր սնուցման արգելքը:

Բացի այդ՝ բացահայտված չէ, թե ձերբակալված կամ կարճաժամկետ ազատազրկման դատապարտված զինծառայողի կյանքին և առողջությանը սպառնացող անմիջական վտանգ ծագելու դեպքում՝ բժշկի գրավոր եզրակացության դեպքում՝ բժշկական բնույթի համապատասխան միջոցներ կիրառելու ձերբակալված կամ կարճաժամկետ ազատազրկման դատապարտված զինծառայողի համաձայնության բացակայության դեպքում ի՞նչ գործողություններ են կատարվելու՝ հաշվի առնելով այն, որ բժշկական բնույթի համապատասխան միջոցների չկիրառումը կարող է վտանգել զինծառայողի կյանքը:
18. Նախագծի Հավելվածի 59-րդ կետով սահմանվում են այն պարագաները, իրերը, որոնք ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին արգելվում է իրենց մոտ ունենալ կամ հանձնուքներով և ծանրոցներով ստանալ կամ ձեռք բերել, ինչպես նաև արգելվում է վերջիններիս վաճառել:

Վերոգրյալի հետ կապված պետք է նշել, որ արգելված առարկաների, իրերի վաճառքի արգելք սահմանելն իմաստ չունի, քանի որ, միևնույն է, այդ առարկաները և իրերը արգելվում է զինծառայողի մոտ ունենալ կամ հանձնուքներով և ծանրոցներով ստանալ կամ ձեռք բերել:

19. Նախագծի Հավելվածի 60-րդ կետի համաձայն՝ մեկուսարանի աշխատողներն ամենօրյա շրջագայության ընթացքում պարտավոր են ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողից ընդունել ինչպես գրավոր, այնպես էլ բանավոր առաջարկություններ, դիմումներ և բողոքներ: Մեկուսարանի վարչակազմին հասցեագրված առաջարկությունները, դիմումները և բողոքները գրանցվում են համապատասխան հաշվառման մատյանում՝ համաձայն N 8 ձևի, և զեկուցվում մեկուսարանի պետին: Վերջինս միջոցներ է ձեռնարկում դրանք լուծելու համար:

Վերոգրյալի հետ կապված՝ առաջարկում ենք ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողից ստացված առաջարկությունների, դիմումներ և բողոքների գրաքննության արգելք սահմանել, ինչպես նաև վարել նամակագրության հաշվառման մատյան, որում ներառված կլինեն ոչ միայն մեկուսարանի ւիսրչակազմին հասցեագրված առաջարկությունները, դիմումները և բողոքները, այլև այն բոլոր մարմիններին, որոնց Նախագծի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը իրավունք ունի առաջարկություններ, դիմումներ և բողոքներ հասցեագրել:
20. Նախագծի Հավելվածի 62֊րդ կետի համաձայն՝ քրեական հետապնդման մարմնի որոշումների և գործողությունների դեմ ուղղված բողոքները, ինչպես նաև մեկուսարանի նկատմամբ հսկողություն իրականացնող մարմիններին հասցեագրված առաջարկությունները, դիմումներն ու բողոքներն ուղարկվում են հասցեատիրոջը՝ երեք օրվա ընթացքում:

«Մարդու իրավունքների պաշտպանի մասին» սահմանադրական օրենքի 9-րդ հոդվածի 5-րդ մասի համաձայն՝ Մարդու իրավունքների պաշտպանին (Պաշտպանին) ուղղված բողոքները և այլ փաստաթղթերը, ինչպես նաև Պաշտպանի հարցումները կամ նրա կողմից ուղարկվող այլ փաստաթղթեր ենթակա չեն ստուգման կամ գրաքննության: Դրանք իրավասու մարմինների կամ կազմակերպությունների կողմից ստանալուց հետո անհապաղ, բայց ոչ ուշ, քան 24 ժամվա ընթացքում պետք է ուղարկվեն Պաշտպանին:

Հաշվի առնելով այն հանգամանքը, որ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները կարող են բողոքը հասցեագրել նաև Պաշտպանին, առաջարկում ենք Նախագծի կարգավորումը համապատասխանեցնել «Մարդու իրավունքների պաշտպանի մասին» սահմանադրական օրենքի կարգավորմանը՝ սահմանելով բողոքների հասցեագրման միատեսակ ժամկետ՝ հիմք ընդունելով ՀՀ սահմանադրության 5-րդ հոդվածի 2-րդ մասը, որի համաձայն՝ օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին:

21. Նախագծի Հավելվածի 67-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին մեկուսարանում, օրենքով և սույն կանոնակարգով սահմանված պահանջներին համապատասխան, թույլատրվում է առանձին, անարգել տեսակցել իր փաստաբանի կամ պաշտպանի հետ՝ առանց թվի և տևողության սահմանափակման:

Վերոգրյալի հետ կապած՝ հարկ է նշել, որ գործնականում խնդիրներ են առաջանում այն առումով, որ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողներին ոչ աշխատանքային օրերին չի թույլատրվում առանձին, անարգել տեսակցել իր փաստաբանի կամ պաշտպանի հետ՝ չնայած նրան, որ որևէ արգելք սահմանված չէ տեսակցության օրերի հետ կապված:

Հետևաբար՝ առաջարկում ենք հետևել Հայաստանի Հանրապետության կառավարության 2023 թվականի ապրիլի 13-ի «Հայաստանի Հանրապետության արդարադատության նախարարության քրեակատարոդական հիմնարկների ներքին կանոնակարգը հաստատելու մասին» 543-Ն որոշման Հավելվածի 303-րդ կետն, ըստ որի՝ կալանավորված անձի պաշտպանը, քրեական վարույթով պաշտպան չհանդիսացող փաստաբանը կամ դատապարտյալի փաստաբանն ունի խորհրդապահական կարգով անարգել տեսակցելու իրավունք՝ առանց տեսակցությունների թվի և տևողության սահմանափակման, անկախ աշխատանքային օրերից կամ ժամերից, և Նախագծում ևս նշում կատարել ոչ աշխատանքային օրերին փաստաբանի կամ պաշտպանի հետ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների անարգել տեսակցության իրավունքի մասին:
22. Նախագծի Հավելվածի 70֊րդ կետի համաձայն՝ կարճաժամկետ ազատազրկման դատապարտված զինծառայողը պատժի կրման ամբողջ ժամանակահատվածի ընթացքում ունի առնվազն մեկ կարճատև՝ մինչև չորս ժամ տևողությամբ, տեսակցության իրավունք՝ մերձավոր ազգականների հետ: Բացի այդ, անձնական բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, կյանքի դժվարին իրավիճակում գտնվող երեխային մանկատանը կամ ազգականի մոտ տեղավորելու նպատակով կարող է տրամադրվել լրացուցիչ կարճատև տեսակցություն:

Նախագծի Հավելվածի 80-րդ կետի համաձայն՝ դատապարտյալին տրվում է մեկ ամսվա ընթացքում առնվազն մեկ անգամ հեռախոսակապից և մեկ անգամ տեսազանգից օգտվելու իրավունք: Բացի այդ, անձնական բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, կյանքի դժվարին իրավիճակում գտնվող երեխային մանկատանը կաւ1 ազգականի մոտ տեղավորելու նպատակով կարող է տրամադրվել հեռախոսակապից օգտվելու հնարավորություն:

Նախագծի Հավելվածի 86-րդ կետի համաձայն՝ անձնական բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, կյանքի դժվարին իրավիճակում գտնվող երեխային մանկատանը կամ ազգականի մոտ տեղավորելու նպատակով կարող է տրամադրվել կարճատև մեկնում՝ մինչև երեք օր ժամկետով՝ չհաշված մեկնելու և հետ վերադառնալու համար անհրաժեշտ ժամանակը, որը չի կարող գերազանցել երկու օրը:

Քրեակատարողական օրենսգրքի 44֊րդ հոդվածի 6-րդ մասի համաձայն՝ բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, ինչպես նաև իր երեխային պետական կամ այլ հաստատությունում կամ ազգականի մոտ տեղավորելու նպատակով կարող է տրամադրվել լրացուցիչ կարճատև տեսակցություն կամ հեռախոսակապից օգտվելու հնարավորություն կամ կարճատև մեկնում՝ մինչև երեք օր ժամկետով՝ չհաշված մեկնելու և վերադառնալու համար անհրաժեշտ ժամանակը, որը չի կարող գերազանցել երկու օրը:

Քրեակատարողական օրենսգրքի 52-րդ հոդվածի 5-րդ մասի համաձայն՝ բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, ինչպես նաև իր Երեխային պետական կամ այլ հաստատությունում կամ ազգականի մոտ տեղավորելու նպատակով դատապարտյալին կարող է տրամադրվել լրացուցիչ կարճատև տեսակցություն կամ հեռախոսակապից օգտվելու հնարավորություն կամ կարճատև մեկնում՝ մինչև յոթ օր ժամկետով՝ չհաշված մեկնելու և հետ վերադառնալու համար անհրաժեշտ ժամանակը, որը չի կարող գերազանցել երկու օրը:

Այպիսով՝ Քրեակատարողական օրենսգրքի համաձայն՝ դատապարտյալին լրացուցիչ կարճատև տեսակցություն կամ հեռախոսակապից օգտվելու հնարավորություն կամ կարճատև մեկնում տրամադրելու բացառիկ հանգամանք է ոչ միայն մանկատուն, այլև պետական կամ այլ հաստատություն դիմելը:

Հետևաբար՝ առաջարկում ենք Նախագծի և Քրեակատարողական օրենսգրքի անհամապատասխանությունները վերացնել:
23. Նախագծի Հավելվածի 78-րդ կետի համաձայն՝ տեսակցությունից հրաժարվելու մասին ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի գրավոր դիմումի համաձայն տեսակցությունը կարող է փոխարինվել մեկ հեռախոսազրույցով մինչև հինգ րոպե տևողությամբ:

Հարկ է նկատել, որ Հայաստանի Հանրապետության կառավարության «Հայաստանի Հանրապետության ոստիկանության համակարգում գործող ձերբակալվածներին պահելու վայրերի ներքին կանոնակարգը հաստատելու մասին» 2008 թվականի հունիսի 5-ի N 574-ն որոշման 64-րդ կետի համաձայն՝ տեսակցությունից հրաժարվելու մասին պահվող անձի գրավոր դիմումի համաձայն տեսակցությունը կարող է փոխարինվել 1 հեռախոսազրույցով՝ մինչև 15 րոպե տևողությամբ:

Ուստի՝ կարծում ենք, որ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի կողմից տեսակցությունից հրաժարվելու դեպքում՝ տեսակցությունը մեկ հեռախոսազրույցով փոխարինելու պարագայում պետք է միատեսակ կարգավորում նախատեսել այլ անձանց համեմատ, հետևաբար՝ առաջարկում ենք զինծառայողների տեսակցությունից հրւսժարվելու դեպքում՝ տեսակցությունը փոխարինվել մեկ հեռախոսազրույցով՝ մինչև 15 րոպե տևողությամբ:

24. Նախագծի Հավելվածի 81-րդ կետի համաձայն՝ հեռախոսակապը կազմակերպվում է տեղադրված քարտային հեռախոսակապի հանգույցների միջոցով, որոնց համար նախատեսված քարտերը ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը կարող է ձեռք բերել իր հաշվին կամ ստանալ հանձնուքով կամ ծանրոցով:

Առաջարկում ենք ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողին գոնե 1 անվճար զանգի հնարավորություն տալ, որի միջոցով էլ զինծառայողը կարող է օրինակ՝ տեղեկացնել իր հարազատներին հեռախոսակապի քարտի անհրաժեշտության մասին:
25. Նախագծի Հավելվածի 100֊րդ կետի համաձայն, եթե կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողը գտնվում է պատժախցում, ապա նրա անունով ստացված հանձնուքները, փաթեթները և ծանրոցները վերցվում են պահպանության և նրանց են հանձնվում տույժը կրելուց հետո:

Վերոգրյալի հետ կապված՝ առաջարկում ենք կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողի անունով ստացված հանձնուքների, փաթեթների և ծանրոցների պահպանության մեջ բացառություն սահմանել դեղորայքի համար՝ այն տրամադրելով զինծառայողին՝ հաշվի առնելով զինծառայողի համար այդ դեղորայքի անհրաժեշտությունը պատժախցում գտնվելու ընթացքում, ինչպես նաև այն, որ Նախագծի Հավելվածի 59-րդ կետի 16-րդ կետի համաձայն՝ բժշկի գրավոր ցուցման դեպքում ձերբակալված կամ կալանքը որպես խափանման միջոց կիրառված կամ կարճաժամկետ ւսզատազրկման դատապարտված զինծառայողներին թույլատրվում է իրենց մոտ ունենալ կամ հանձնուքներով և ծանրոցներով ստանալ կամ ձեռք բերել:

26. Նախագծի Հավելվածի 130-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատւսզրկման դատապարտված զինծառայողների հսկողությունն ապահովելու նպատակով խցերը լուսավորվում են մթնելու պահից մինչև լուսաբաց և գիշերային ժամերին:

Հարկ է նշել, որ օրինակ՝ Հայաստանի Հանրապետության կառավարության 2023 թվականի ապրիլի 13-ի «Հայաստանի Հանրապետության արդարադատության նախարարության քրեակատարողական հիմնարկների ներքին կանոնակարգը հաստատելու մասին» 543-Ն որոշման Հավելվածի 83-րդ կետի համաձայն՝ ներքին անվտանգությունն ապահովելու նպատակով ձերբակալվածներին պահելու վայրերի (ՁՊՎ) խցերը լուսավորվում են մթնելու պահից մինչև լուսաբաց: ՁՊՎ-ների խցերն ապահովվում են էլեկտրական կարգավորիչներով, որոնց միջոցով, անհրաժեշտության դեպքում, գիշերային ժամերին թուլացվում է խցերի լուսավորությունը:

Այսպես՝ առաջարկում ենք Նախագծով ևս սահմանել խցերում էլեկտրական կարգավորիչներ դնելու պահանջ, քանի որ հետազոտությունները ապացուցում են, որ քնի ժամանակ լուսավորությունը խանգարում է սրտի աշխատանքին, արագացնում է սրտի զարկերը, և խորհուրդ է տրվում լույս չմիացնել գիշերը, իսկ եթե անհրաժեշտ է գիշերը լույս միացնել, պետք է հնարավորություն լինի լուսավորությունը թուլացնել:

27. Նախագծի Հավելվածի 132֊րդ կետի համաձայն՝ խցերի առավոտյան և երեկոյան շրջագայության ընթացքում պարզվում է ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների առկայությունը, կատարվում են անձնական խուզարկություն և իրերի զննություն, խցերի տեխնիկական վիճակի ստուգում, ինչպես նաև դիմումների կամ բողոքների մասին հարցում:

Քրեակատարողական օրենսգրքի 74-րդ հոդվածի 1-ին մասի համաձայն՝ քրեակատարողական հիմնարկից փախուստները, ինքնավնասումները, ինքնասպանությունները, պատժի կատարման կարգի խախտումները, անկարգությունները, հանցանքները կամ այլ իրավախախտումներ կանխելու կամ խափանելու նպատակով դատապարտյալը կարող է ենթարկվել զննման, անձնական խուզարկության, նրա իրերը՝ զննման, իսկ քրեակատարողական հիմնարկում նրա կացարանը, մեկուսացված խուցը կամ նրա գտնվելու այլ վայրը՝ խուզարկության:

Նույն հոդվածի 3-րդ մասի համաձայն, եթե քրեակատարողական հիմնարկ այցելած անձի կամ դատապարտյալի զննման արդյունքներով առկա է ողջամիտ կասկած, որ անձի մոտ առկա է արգելված իր կամ առարկա կամ այնպիսի իր կամ առարկա, որը կարող է օգտագործվել փախուստ, ինքնավնասում, ինքնասպանություն, հանցանք կամ այլ իրավախախտում, անկարգություն կատարելու համար կամ խախտում է պատժի կատարման կարգը, ապա անձը կարող է ենթարկվել անձնական խուզարկության:

Այսպիսով՝ հաշվի առնելով այն հանգամանքը, որ Քրեակատարողական օրենսգրքով հստակ սահմանվել են այն պայմանները, որոնց առկայության դեպքում միայն քրեակատարողական հիմնարկում գտնվող անձինք կարող են ենթարկվել անձնական խուզարկության, որքանով է նպատակահարմար և անհրաժեշտ խցերի առավոտյան և երեկոյան շրջագայության ընթացքում անձնական խուզարկություն կատարելը:

Ուստի՝ առաջարկում ենք հիմնավորել անձնական խուզարկության անհրաժեշտությունը առավոտյան և երեկոյան շրջագայության ընթացքում, կամ անձնական խուզարկությունը իրականացնել միայն Քրեակատարողական օրենսգրքով նախատեսված պւսյմանների առկայության դեպքում:
28. Նախագծի Հավելվածի 133-րդ կետի համաձայն՝ կալանավորվածը կամ դատապարտյալը մեկուսարանի պետի որոշմամբ, առանց վարձատրության, կարող են ներգրավվել հիմնարկի կամ դրան հարող տարածքների բարեկարգման կամ տեխնիկատնտեսական աշխատանքներին, որոնք չեն նվաստացնում նրանց արժանապատվությունը:

Քրեակատարողական օրենսգրքի 45-րդ հոդվածի 1-ին մասի համաձայն՝ կարճաժամկետ ազատազրկում կատարող քրեակւստարողական հիմնարկի պետի որոշմամբ դատապարտյալն իր համաձայնությամբ առանց վարձատրության կարող է ներգրավվել հիմնարկի կամ դրան հարող տարածքների բարեկարգման կամ տեխնիկատնտեսական աշխատանքներում օրական երկու ժամից ոչ ավելի ժամանակով:

Այպիսով՝ Քրեակատարողական օրենսգրքի հւսմաձայն դատապարտյալը կարող է ներգրավվել հիմնարկի կամ դրան հարող տարածքների բարեկարգման կամ տեխնիկատնտեսական աշխատանքներում միայն իր համաձայնության առկայության դեպքում:

Հետևաբար՝ Քրեակատարողական օրենսգրքի և Նախագծի համապատասխանությունն ապահովելու համար, պետք է Նախագծի Հավելվածի 133-րդ կետում սահմանվի կալանավորվածի կամ դւստապարտյալի հիմնարկի կամ դրան հարող տարածքների բարեկարգման կամ տեխնիկատնտեսական աշխատանքներին մասնակցությանը՝ կալանավորվածի կամ դատապարտյալի համաձայնության առկայության պարտադիր պահանջ:

29. Նախագծի Հավելվածի 138-րդ կետի համաձայն՝ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողները նախապես տեղեկացվում են զբոսաբակ, զուգարան, սանիտարական մշակման նպատակով խցից դուրս բերելու մասին: Մնացած բոլոր դեպքերում խցից դուրս բերելու նպատակը չի հայտնվում, միայն նշվում է նրանց հագնվելու պահանջը և անձնական իրերը վերցնելու անհրաժեշտությունը:

Նորմի հետ կապված կարծում ենք, որ տեղին չէ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների զուգարան գնալու նպատակով խցից դուրս բերելու հատուկ ժամեր սահմանել, քանի որ հնարավոր է, որ զինծառայողը սահմանված ժամին զուգարան գնալու կարիք չունենա, իսկ հետո ունենալու պարագայում զրկվի այդ իրավունքից:

Հետևաբար՝ առաջարկում ենք ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների զուգարան գնալը թողնել իրենց հայեցողությանը՝ առանց որևէ ժամային սահմանափակման:

30. Նախագծի Հավելվածի 157-րդ կետի 6-րդ ենթակետի համաձայն՝ արտատարը պարտավոր է ի թիվս այլնի նաև մասնակցել մերձավոր ազգականների հետ ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների տեսակցությանը:

Նորմի հետ կապված՝ առաջարկում ենք որոշակիացնել, թե արտատարի ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման դատապարտված զինծառայողների և իրենց մերձավոր ազգականների հետ տեսակցությանը մասնակցելը ինչպես է դրսևորվելու, քանի որ, ըստ էության, արտատարների մասնակցությունը կարող է սահմանափակվել տեսողական հսկողություն սահմանելով:
	Ընդունվել

Հավելվածի 4-րդ կետը խմբագրվել է: 
Ընդունվել է
Հավելվածի 4-րդ կետը և 2-րդ ձևը խմբագրվել են:
Ընդունվել է 
Հավելվածի 6-րդ կետում կատարվել է համապատասխան փոփոխություն:
Ընդունվել է 

Հավելվածի 9-րդ և 50-րդ կետերում  կատարվել են համապատասխան լրացումներ և փոփոխություններ:
Ընդունվել է 

Հավելվածի 10-րդ և 14-րդ կետերը խմբագրվել են:
Ընդունվել է
Հավելվածի 12-րդ  կետում կատարվել է կարգավորիչ լրացում:
Ընդունվել է 

Հավելվածի 13-րդ կետը խմբագրվել է:
Ընդունվել է
Հավելվածի 14-րդ կետում կատարվել է փոփոխություն՝ հիմք ընդունելով ձերբակալվածներին պահելու վերաբերյալ «Ձերբակալված և կալանավորված անձանց պահելու մասին» օրենքի 31-րդ հոդվածի 1-ին մասի և ՀՀ կառավարության 2023 թվականի ապրիլի 13-ի N543-Ն որոշման կարգավորումները :
Ընդունվել է 
Հավելվածը լրացվել է նոր 18-րդ կետով:

Ընդունվել է
Ձև N 7-ով նախատեսվել է մատյան՝ զբոսանքից հրաժարվելու դիմումների հաշվառման վերաբերյալ:
Ընդունվել է
Հավելվածի 30-րդ կետի 10-րդ և 18-րդ ենթակետերը խմբագրվել են:
Ընդունվել է
Հավելվածի 42-րդ կետում կարտարվել են համապատասխան լրացումներ:
Ընդունվել է
Հավելվածի 44-րդ կետը խմբագրվել է : 
Մասամբ է ընդունվել 
Հավելվածի 47-րդ կետը խմբագրվել է:
Ընդունվել է

Հավելվածի 48-րդ կետում կատարվել է համապատասխան փոփոխություն:

Ընդունվել է
Հավելվածի 49-րդ կետը խմբագրվել է:
Ընդունվել է

Հավելվածի 49-րդ կետում կատարվել է լրացում:

Ընդունվել է
Հավելվածի 51-րդ կետում կատարվել է լրացում:

Ընդունվել է
Հավելվածի 56-րդ կետը խմբագրվել է:
Ընդունվել է
Հավելվածի 57-րդ կետը խմբագրվել է:
Չի ընդունվել

Հավելվածի 60-րդ կետը սահմանվել է  ՀՀ կառավարության 2023 թվականի ապրիլի 13-ի N543-Ն որոշման հավելվածի 122-րդ կետի կարգավորումների հաշվառմամբ:
Չի ընդունվել

Հավելվածի 61-րդ կետը խմբագրման կարիք չունի, քանի որ 62-րդ կետում նախատեսված մեկուսարանից դուրս ներկայացված առաջարկությունների, դիմումների և բողոքների ուղարկումը՝ մեկուսարանի վարչակազմի միջոցով, ինչը ենթադրում է մեկուսարանում գործող գործավարության կարգի կիրառում:
Ընդունվել է
Հավելվածի 63-րդ կետը խմբագրվել է:
Ընդունվել է
Հավելվածի 68-րդ կետում կատարվել է համապատասխան լրացում:
Մասամբ է ընդունվել 
Հավելվածի 71-րդ, 81-րդ և 87-րդ կետերում կատարվել են փոփոխությունները, միաժամանակ Քրեակատարողական օրենսգրքի 52-րդ հոդվածը վերաբերում է բացառապես կարգապահական գումարտակին:
Ընդունվել է
Հավելվածի 79-րդ կետում կատարվել է համապատասխան փոփոխություն:

Ընդունվել է
Առաջարկությունը վերաբերում է հավելվածի 82-րդ կետին, առաջարկությունն իրացվել է հավելվածի 81-րդ կետում:
Ընդունվել է
Հավելվածի 101-րդ կետում կատարվել է համապատասխան լրացում:

Չի ընդունվել 
ՀՀ կառավարության 13.04.2023թ. N 543-Ն որոշումը նման կարգավորում չի պարունակում:
Ընդունվել է
Հավելվածի 133-րդ կետում անձնական խուզարկությունը հանվել է:
Ընդունվել է
Հավելվածի 134-րդ կետում կատարվել է լրացում:

Ընդունվել է
Հավելվածի 139-րդ կետը խմբագրվել է:
Ընդունվել է
Հավելվածի 158-րդ կետի 6-րդ ենթակետում կատարվել է լրացում:



	9. Վարչապետի աշխատակազմի պետաիրավական վարչություն
	12.07.2023թ.

	
	N 02/10.3/23982-2023

	1. Նախագծով ազատության սահմանափակմամբ 3 կատեգորիաների անձանց (ձերբակալված կամ կալանքը որպես խափանման միջոց կիրառված կամ կարճաժամկետ ազատազրկման ձևով պատիժը կրող զինծառայողների) համար նախատեսվել են միատեսակ, համընդհանուր կարգավորումներ, ինչի արդյունքում հատկապես կալանավորված անձանց մասով «Ձերբակալված և կալա​նա​վորված անձանց պահելու մասին» օրենքով ամրագրված նույնաբովանդակ կարգավորումների համատեքստում հակասություններ են առաջանում, այսպես`

1) Նախատեսվում է, որ կալանքը որպես խափան​ման միջոց կիրառված զինծառայողի նկատմամբ «Ձերբակալված և կալա​նա​վորված անձանց պահելու մասին» օրենքի 35-րդ հոդվածով սահմանված տույժի միջոցները կիրառվում են մեկուսարանի պետի որոշմամբ: Մինչդեռ, հիշյալ օրենքով շեշտադրվում է, որ կալանավորված անձի նկատմամբ տույժի միջոցները կիրառվում են կալանավորվածներին պահելու վայրի պետի պատճառաբանված որոշմամբ:
2) Նախատեսվում է, որ կալանքը որպես խափան​ման միջոց կիրառված կամ կարճաժամկետ ազա​տազրկման դատապարտված զինծառայողին արգելվում է պատժախցում պահել անձնական իրեր` բացառությամբ անձնական հիգիենայի պարագաների, ինչպես նաև կրոնական գրականության և նկարների: Մինչդեռ, «Ձերբակալված և կալա​նա​վորված անձանց պահելու մասին» օրենքով պատժախցում պահվող կալանավորված անձանց նկատմամբ օրենքով չնախատեսված սահմանափակումներ կիրառելն արգելվում է:
3) նախատեսվում է նաև, որ «կարճաժամկետ մեկնումներ կարող են տրամադրվել մինչև 3 օրացուցային օր տևողությամբ` չհաշված մեկնման և վերադարձի համար անհրաժեշտ ժամանակը: Բացի այդ, անձնական բացառիկ հանգամանքների դեպքում՝ մերձավոր ազգականի մահ կամ կյանքին սպառնացող ծանր հիվանդություն, արտակարգ իրավիճակ, որը զգալի նյութական վնաս է պատճառել դատապարտյալին կամ նրա ընտանիքին, կյանքի դժվարին իրավիճակում գտնվող երեխային պետական կամ այլ հաստատությունում կամ ազգականի մոտ տեղավորելու նպատակով կարող է տրամադրվել կարճատև մեկնում՝ մինչև 3 օրացուցային օր տևողությամբ՝ չհաշված մեկնելու և հետ վերադառնալու համար անհրաժեշտ ժամանակը, որը չի կարող գերազանցել 2 օրը»: Մինչդեռ, «Ձերբակալված և կալա​նա​վորված անձանց պահելու մասին» օրենքի համաձայն կալանավորված անձանց կարճաժամկետ մեկնումներ կարող են տրամադրվել մերձավոր ազգականի մահվան կամ կյանքին սպառնացող ծանր հիվանդության, կալանավորված անձին կամ նրա ընտանիքին զգալի նյութական վնաս պատճառած տարերային աղետի դեպքում: Ընդ որում, օրենքի համաձայն կալանավորված անձանց կարճաժամկետ մեկնումներ կարող են տրամադրվել մինչև յոթ օր տևողությամբ` չհաշված մեկնման և վերադարձի համար անհրաժեշտ ժամանակը:

2. Բացի այդ, նախագծով սահմանվում է, որ ձերբակալված կամ կալանքը որպես խափան​ման միջոց կիրառված կամ կարճաժամկետ ազատազրկման դատապարտված զինծառայողը մեկուսարանից պատժից ազատվում է մեկուսարանի պետի որոշմամբ` օրենսդրությամբ սահմանված կարգով` օրենքով նախատեսված հիմքերի առկայության դեպքում: Հարկ է նկատել, որ ձերբակալված, կալանավորված անձը կամ ազատազրկված դատապարտյալը ազատ են արձակվում դատարանի, դատախազի, քննիչի, հետաքննության մարմնի որոշմամբ: Իսկ ընդգծված ձևակերպումից առնվազն առերևույթ տպավորություն է ստեղծվում, որ քննիչի կամ դատարանի որոշման իրագործումը կախվածության մեջ է դրվում մեկուսարանի պետի որոշումից:
	Ընդունվել է
Հավելվածի 105-րդ կետը խմբագրվել է:

Ընդունվել է
Հավելվածի 118-րդ կետը խմբագրվել է:

Ընդունվել է
Հավելվածի 87-րդ կետը խմբագրվել է:

Ընդունվել է
Հավելվածի 166-րդ կետը խմբագրվել է:


	10. Առողջապահության նախարարություն
	
2.08.2023թ.

	
	N ԱԱ/02.2/17569-2023

	
      1. Նախագծի հավելվածի 9-րդ կետում «ակնհայտ հիվանդության նշաններ» բառերը փոխել «հիվանդության ախտանշաններ» բառերով, «մասնագետ բուժաշխատող» բառերը` «բժիշկ մասնագետ» կամ «ավագ բուժաշխատող» բառերով: Պարբերության վերջին նախադասությունում «Ցուցաբերված բժշկական զննման և բուժօգնության մասին» բառակապակցությունը փոխարինել «Բժշկական զննության և ցուցաբերված բժշկական օգնության մասին» բառերով:

    2. Նախագծի հավելվածի նույն 9-րդ, ինչպես նաև 48-րդ կետերում «շտապօգնության մասնագիտացված  ծառայության կողմից» բառերը փոխել «շտապ բժշկական օգնության ծառայության  կողմից» բառերով:

3. Նախագծի հավելվածի 49-րդ, ինչպես նաև մյուս կետերում  «դեղորայք» բառը փոխել «դեղեր» բառով` հիմք ընդունելով «Դեղերի մասին» օրենքի հոդված 3-ի 1-ին մասին 1-ին կետով սահմանված  հասկացությունը:
    4. Նախագծի հավելվածի 50-րդ և 51-րդ  կետերում հստակեցնել  «մեկուսարանի պետի որոշմամբ», թե ուղեգրի հիման վրա է կազմակերպվում «ձերբակալված և կալանավորված կամ դատապարտված զինծառայողների պահակախմբի ուղեկցությամբ փոխադրումը» բժշկական օգնություն և սպասարկում իրականացնող բժշկական կազմակերպություններ: Միաժամանակ նույն 50-րդ և 123-րդ կետերում «առողջապահական մարմինների բուժական հիմնարկներ» բառերը փոխել «բժշկական օգնություն և սպասարկում իրականացնող կազմակերպություն» բառերով` հիմք ընդունելով «Բնակչության բժշկական օգնության և սպասարկման մասին» օրենքի 1-ին հոդվածի 11-րդ մասը:
      5. Նախագծի հավելվածի 51-րդ կետում «հոգեկան կամ սուր վարակիչ կամ մասնագիտական բուժօգնության կարիք ունեցող և ստացիոնար պայմաններում» բառակապակցությունը փոխել «հիվանդանոցային պայմաններում մասնագիտացված բժշկական օգնության և սպասարկման կարիք ունեցող (այդ թվում հոգեկան առողջության խնդիր և վարակիչ հիվանդություն ունեցող) ձերբակալված կամ կալանավորված կամ դատապարտված զինծառայողներին» բառերով:

     6. Նախագծի հավելվածի 52-րդ կետում «բժշկական քննության» բառերը  փոխել «բժշկական զննություն» բառերով` հիմք ընդունելով «Բնակչության բժշկական օգնության և սպասարկման մասին» օրենքի հոդված 2-ի 1-ին մասի 7-րդ կետով սահմանված հասկացությունը:

     7. Նախագծի հավելվածի 121-րդ կետում «բժշկական սպասարկման» բառերը փոխարինել «բժշկական ստորաբաժանման» բառերով:

	Ընդունվել է
Հավելվածի 9-րդ կետը խմբագրվել է:
Ընդունվել է
Հավելվածի 9-րդ և 48-րդ կետերում կատարվել են համապատասխան փոփոխություններ:
Ընդունվել է
Հավելվածի 49-րդ, ինչպես նաև 94-րդ և 100-րդ կետերում կատարվել են համապատասխան փոփոխություններ:
Ընդունվել է
Հավելվածի 50-րդ և 122-րդ կետերում կատարվել են համապատասխան փոփոխություններ, իակ 51-րդ կետը հանվել է:
Ընդունվել է
Հավելվածի 51-րդ կետը հանվել է, քանի որ փաստացի կրկնում է 50-րդ կետը:
Ընդունվել է
Հավելվածի 51-րդ կետում կատարվել է համապատասխան փոփոխություն:
Ընդունվել է
Հավելվածի 120-րդ կետում կատարվել է համապատասխան փոփոխություն:



